
Gwneud i 
eraill glywed 

eich llais

Mae nifer o rifau a chyfeiriadau cyswllt yn eich llyfr ffôn lleol neu medrwch ymweld â’ch 
llyfrgell. Bydd y llyfrgell yn eich helpu hefyd i fynd ar y we yn ddi-dâl.

Ydych chi’n berson hŷn, yn 
grŵp bach cymunedol neu’n 
sefydliad cenedlaethol o 
bobl hŷn? Y cwestiwn yw 
sut ydych yn gwneud i eraill 
glywed eich barn am faterion 
sydd yn bwysig i chi? Yn 
y daflen hon ceir ychydig 
syniadau ynglŷn â sicrhau 
bod eraill yn eich clywed.

Fforymau Lleol
Mewn llawer o ardaloedd 
awdurdod lleol yng Nghymru 
mae fforymau pobl hŷn, 
paneli dinasyddion, fforymau 
anabledd a fforymau iechyd 
lleol. Maent yn gyfrwng da i chi 
gwrdd ag eraill a chael lleisio 
eich barn. Os hoffech wybod 
mwy am fforymau cysylltwch 
â’ch Awdurdod Lleol, eich 
llyfrgell, Age Concern yn 
lleol neu Help the Aged yng 
Nghymru.

Grwpiau Cynnwys 
Cleifion a’r Cyhoedd
Os am wella iechyd a gofal 
iechyd yng Nghymru rhaid 
cael y cleifion a’r cyhoedd 
i fynegi barn. Os ydych chi, 
neu eich grŵp neu gymuned, 
am gael lleisio eich barn ar 
faterion sydd yn ymwneud 
ag iechyd, y grwpiau hyn 

yw’r man cychwyn gorau. 
Mae canllawiau ymarferol ar 
gynnwys y cleifion a’r cyhoedd 
dan y teitl Patient and Public 
Involvement in Wales ar gael 
ar-lein ar www.wales.nhs.uk/
publications/signposts-e.pdf
Cewch hyd i ragor o 
wybodaeth drwy gysylltu â’ch 
Ymddiriedolaeth GIG leol.

Lobïo Digidol a 
Llythyrau Fideo
Ffordd dda o ddatgan eich 
barn yw gwneud ffilm fer neu 
lythyr fideo. Gwneir y ffilmiau 
hyn drwy ddefnyddio eich stori, 
eich lluniau a llais. Gall unrhyw 
un wneud un o’r rhain gyda 
chymorth ac nid oes angen 
profiad yn y maes. Os hoffech 
gael gwybod mwy am Lobio 
Digidol edrychwch ar y wefan 
www.caerphilly50plus.co.uk
Mae mwy o wybodaeth 

am ddefnyddio technegau 
cyffelyb ar gael ar y gwefannau 
canlynol:

The Centre for Digital 
Storytelling
www.storycenter.org
Cipolwg ar Gymru 
www.bbc.co.uk/cymru/
cipolwgargymru
Breaking Barriers
www.breakingbarriers.org.uk

Pobl y medrech 
gysylltu â hwy’n 
uniongyrchol
Mae gan rai ardaloedd 
bartneriaethau cymunedol 
ond mae gan bob ardal nifer 
o bobl sydd yn gynrychiolwyr 
a etholwyd gennych CHI; eich 
Cynghorydd Cymuned, eich 
Cynghorydd Tref, Cynghorydd 
Bwrdeistref Sirol, Aelod 
Cynulliad neu Aelod Seneddol. 
Medrwch godi unrhyw fater 
gyda’r rhain, naill ai’n bersonol 
neu ar y ffôn, neu drwy lythyr 
neu ebost neu drwy drefnu 
deiseb.

Fel y gwelwch mae llawer 
ffordd o leisio barn. Y peth 
pwysig yw eich bod yn cymryd 
rhan ac yn cynorthwyo’r bobl 
sydd o’ch cwmpas i ddweud eu 
dweud.

“ All that is 
required for the 
triumph of evil is 
that good men do 
nothing.”Edmond Burke


